
Institute for Informatics and Statistics 

Na osnovu člana 66. i 70. Zakona o organizaciji organa uprave u Federaciji Bosne i Hercegovine 
("Službene novine Federacije Bosne i Hercegovine", broj: 35/05), člana 55. Zakona o prevenciji i 
suzbijanju korupcije u Kantonu Sarajevo ("Službene novine Kantona Sarajevo", broj: 35/22, 44/22 i 
52/22), člana 5. i 9. Uputstva za izradu i provođenje Plana integriteta institucija javnog sektora u 
Kantonu Sarajevo ("Službene novine Kantona Sarajevo", broj: 33/24), direktor Zavoda za 
informatiku i statistiku Kantona Sarajevo donosi 

ODLUKU 

o usvajanju Plana integriteta

I 

Ovom Odlukom se usvaja Plan integriteta Zavoda za informatiku i statistiku Kantona Sarajevo (u 
daljnjem tekstu: Zavod) kao je internog dokumenta Zavoda koji sadrži detaljnu procjenu podložnosti 
određenih radnih mjesta, radnih procesa i poslova nastanku i razvoju korupcije i drugih oblika 
pristrasnog postupanja, skup konkretnih mjera kojima se preveniraju i otklanjaju mogućnosti za 
nastanak i razvoj korupcije i osigurava povjerenje građana i javnosti u rad Zavoda. 

II 

Radna grupa za izradu Prijedloga plana integriteta raz1ješava se dužnosti i obaveza. 

III 

Plan integriteta se objavljuje na web stranici Zavoda, dostavlja Uredu za borbu protiv korupcije 
Kantona Sarajevo i unosi u posebnu Anticorrupiks aplikaciju, dio Modul II. 

IV 

Ova Odluka stupa na snagu danom donošenja. 

Dostaviti: 
u). Imenovani (5x); 
2. Ured za borbu protiv korupcije Kantona Sarajevo; Dig d by Dino Še 

8. Završne napomene

Tokom rada Radne grupe, između ostalog, izvršena je analiza izvještaja o finansijskim revizijama za 
prethodne 2 (dvije) godine). Radna grupa nije identifikovala preporuke ili rizične procese i rizike koji 
obuhvataju procese u Zavodu, a koji mogu dovesti do nastanka korupcije i drugih oblika narušavanja 
integriteta. 

Zavod je dana 29.10.2024. godine, za period od 01.01.2024. godine do 31.12.2024. godine, bio 
predmetom redovnog inspekcijskog nadzora od strane Upravnog inspektorata Ministarstva pravde i 
uprave Kantona Sarajevo. Prilikom inspekcijskog nadzora, izvršen je nadzor nad primjenom propisa 
o državnoj upravi koji se odnose na organizaciju i način rada Zavoda u 2024. godini. Izvršen je
pregled važećeg Pravilnika o unutrašnjoj organizaciji Zavoda, mišljenja nadležnih organa i Odluke
Vlade Kantona Sarajevo o davanju saglasnosti Zavodu za izmjene i dopune Pravilnika o unutrašnjoj
organizaciji Zavoda, te spiska državnih službenika i namještenika s podacima o popunjenosti radnih
mjesta. Zaključeno je da je Pravilnik o unutrašnjoj organizaciji Zavoda usklađen s propisima koji su
bili predmet nadzora, da postavljeni državni službenici ispunjavaju uslove radnih mjesta i da su
personalni dosijei državnih službenika ažurni, uredno arhivirani i sadrže sve potrebne dokumente,
dokaze i informacije. Zavodu nije izrečena mjera niti sankcija, a zapisnik o inspekcijskom nadzoru,
broj: 03-05-04-16126/24, datiran 02.12.2024. godine,je uredno arhiviran i dostupan. U okviru ranije
planiranih mjera i preventivnih mehanizama, redovno i kontinuirano se provode slijedeće mjere:
osigurati nadzor nad radom Zavoda kojeg provode Vlada Kantona Sarajevo i nadležne inspekcije;
uspostava i primjena kontrole i nadzora od strane nadležnih organa; osigurati dostupnost i uvid u sve
zakonske i podzakonske propise koji regulišu načine rada i upravljanje dokumentacijom; osigurati
saglasnost Vlade Kantona Sarajevo: kontrola rada, procedura i izbora od strane nadležnih organa;
praćenje kretanja dokumenata; fizička i digitalna arhiva svih akata i propisa; te zakonito zapošljavanje
i angažiranje stručnog kadra.

U okviru rada Radne grupe, analizirani su disciplinski postupci i utvrđene povrede radne discipline. 
U periodu 2023.-2024. godine u Zavodu nije pokrenut niti proveden nijedan disciplinski postupak 
protiv bilo kojeg državnog službenika ili namještenika, niti je pokrenuta ili provedena medijacija, jer 
nije bilo potrebe za istom. Istaknut je problem kako doći do infonnacija o pokrenutim ili okončanim 

disciplinskim postupcima u drugim organima uprave Kantona Sarajevo, kako bi se na osnovu 
okončanih postupaka evidentirala nepravilna ponašanja i narušavanja integriteta. Također, u istom 
periodu nije izjavljena niti jedna žalba protiv bilo kojeg rješenja, odluke ili zaključka direktora 
Zavoda iz bilo koje oblasti rada i djelovanja Zavoda. 

U periodu 2023.-2024. godine, odnosno od uspostavljanja sistema za prijavu korupcije, ovlaštena 
osoba za prijem i postupanje po internim prijavama korupcije u Zavodu nije primila nijednu prijavu 
korupcije ili bilo kojeg nepravilnog ponašanja, bilo putem online sistema za prijavu korupcije ili 
posebnog sandučića za prijave korupcije. 

